
 Quanti oggetti, quanti ricordi vengono conservati nella soffitta di casa. Vecchi libri di 
scuola ingialliti dal tempo, addobbi natalizi conservati con cura, armadi polverosi colmi di 
nostalgia e di vita vissuta. Per i piu piccini, una sorta di “isola del tesoro” da scoprire giorno per 
giorno, uno scrigno delle meraviglie, minuziosamente ordinato, segno tangibile dell’amore per 
la casa e per la famiglia che solamente una mamma custodisce nel proprio cuore. 
 
 

Sora la camera de me fradèlo 
de fronte a l’ultima rampa de scale, 
dal luminari se ‘ntravede ‘l cielo, 
a primavera volar le farfale. 
 
Sora la camera de me fradèlo 
dentro ‘n armaro de quei de me nona, 
scatole, libri, en vecio capèlo, 
na cartolina comprà a Barcelona. 
 
A casa de me mama profumo de roba bona, 

 i fiori su la credenza, el pianoforte che sona. 
A casa de me mama zugatoli ‘n tuti i cantoni, 

 se pasa le sere d’inverno a sognar la copa dei campioni. 
 

A casa de me mama a volte me par ‘n osteria, 
gh’è musica a tute le ore e voia de far compagnia. 

 A casa de me mama ader che i pensieri i se ‘ngropa, 
 son chi sul leto che scrivo e vardo dormir la me popa. 
  

Sora la camera de me fradèlo 
en zima a l’ultima rampa de scale, 
gh’è la Madona che ‘nlumina ‘l cielo, 
penso a me casa, me mama la è uguale. 

 
  
  
 




